
	ఉ.	
హాకపినాయకప్రవర హాదశకంధరదందశూకబం

దీకరణాహితుండికపతీకృతవాలధి హాగుణైకర

త్నాకర పోయితే దివికి నంచు వలీముఖు లాచరించి రై

క్ష్వాకునియాజ్ఞ సంస్క్రియలు వాలికి శౌర్యజితాంశుమాలికిన్.

	క.	
మహితనయావిభుఁ డంతట, మిహిరజు నభిషిక్తుఁ జేయ మేఘము లీర్ష్యా

వహము లయినట్లు తన్మహి, మహిషిని నభిషిక్తఁ జేయ మఱి దివిఁ దోఁచెన్.

	చ.	
తనుఁ గిష్కింధ వసింప వేడుకపినేత న్రాఘువుం డేఁ బురం

బునకు న్వచ్చుట యుక్త మీఘనదినంబు ల్వీట నీ వుండి ర

మ్మని వీడ్కొల్ప నతండు నేగి నిజరాజ్యప్రాజ్యసౌఖ్యాప్తి బొ

ల్చెను రాముండును మాల్యవంతమున నిల్చె న్వానకై యయ్యెడన్.

వర్షాకాలవర్ణనము




	సీ.	
హలధరహృదయప్రియావహారంభణం బాశాంతవిపినాంతహవ్యవహము

శాంబరాడంబరచ్ఛన్నాబ్జహితబింబ మచిరాంశురుచిదీపితాంబరంబు

నవనవారచితార్జునవికాసగరిమంబు ధార్తరాష్ట్రనిరాసదాయకంబు

శితికంఠబాంధవప్రతిపాదనోచితం బాయతశక్రగోపావనంబు



	 







	గీ.	
వితతఘనఘోషపోషణం బతిశయోద, యాశ్రితకదంబమాత్తమహావనాగ్ర

జాతికమునై తనర్చి వర్షాదినంబు, దేవకీనందనునిఠీవిఁ దెలిపె నపుడు.



	 51







	చ.	
సరకుఁగొనండు నన్నుఁ దనచాయల వాలి నడంచె మత్పురం

దరవిభు సడ్డసేయక యితం డని రాఘవునాలిజాలి ము

న్నరకకుఁ దెచ్చుపోలిక ఘనాఘనమాలిక తత్ప్రియాసమా

హారణజలాశలాశలను నాఁగె సగర్జితసింహనాద యై.

	క.	
కయికొనియె న్రాజులపస, మొయి లపుడు నిరస్తతాపము నృత్పథవ

రియుఁ బౌరస్త్యమహాబల, రయచలితము జీవనస్ఫురద్వనుధము నై.

	వ.	
అత్తఱి వియత్తలంబు హత్తి లాగెత్తు మెఱుపుటొఱపులాఁడిన నర్తనచమత్కృతికి నచ్చెరుపడి వియచ్చరోచ్చయంబు లిచ్చిన చిరత్ననవరత్నబిరుదమంజీరవలయంబు మంజిమం జదల నాఖండలీయకోదండంబు దోఁప, నాపురందరశరాసనంబుఁ గొని ఘనుం డఖండనిజమండలాసహంబు లిప్పాండురాండజంబు లని శరాసారంబుఁ గురియింప సొంపు సెడి యంచగుంపు లలక కెలఁకుకొలఁకునకై నఱవ నవి పఱచి వెఱచఱచుటకుఁ గేకవైచు కేకికలకలంబునకు నలికి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 18 అక్టోబరు 2020న 01:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

